Услови за запишување

· Завршено прва и втора година гимназиско образование;

· Одлично познавање на англискиот јазик;

· Приемен испит

-Писмен состав на англиски јазик

-Тест на знаење математика и хемија

-Краток есеј на македонски јазик

-Интервју за проверка на општа подготвеност на учениците на англиски и македонски јазик
Конкурсни рокови:

·  Втора половина на  април -презентација на програмата за нови ученици;

· Пријавување во првите две недели од мај; 

· Приемни испити  -втора недела од јуни;
              Зошто да се запишам во ММ?

Програмата на ММ на учениците им нуди:

· Настава според современи програми насочени кон стекнување знаења и развивање вештини во областа на соодветната наука;
· Стекнување искуства во изработка на семинарски работи, проекти и истражувања;

Изградување на одговорен однос кон сопственото образование, развивање на техники за учење, самодисциплина и академски вештини за понатамошно образование;
· Развивање на критичко мислење, изградување сопствен поглед на светот, развивање на индивидуалната креативност и развивање на ораторски вештини;

Изградување вредносен систем и однос кон самите себе и останатите преку ангажирање во доброволна хуманитарна работа во рамките на КАС програмата; 

· Можност за учество на семинари и натпревари во земјата и надвор.

 СУГС Гимназија

"Јосип Броз Тито"

Програма за Меѓународна матура 
Скопје
http://www.ibo.org
http://www.josipbroztito.edu.mk

Што е Меѓународна матура?

· Програмата на Меѓународна матура е сеопфатна и ригорозна прогама која интегрално се изведува во трета и четврта година гимназија за ученици од 16 до 18 години. Таа претставува подготовка за полагање на екстерни испити за стекнување на диплома на Меѓународна матура. 

· Седиштето на Организацијата на Меѓународна матура се наоѓа во Женева, Швајцарија. Центарот за програми и испити е лоциран во Кардиф, Велс, во Велика Британија и спроведува испити во повеке од 1500 училишта низ целиот свет.

· Глобалните цели на ММ се на учениците да им се овозможи:

· балансирано образование;

· географска и културна мобилност;

· промоција на разбирањето меѓу народите преку заедничко академско искуство;

· воспоставување на високи академски стандарди и постигнување солидни резултати;

· севкупно образование на личноста;

· грижа за животната средина.

Предмети и други задолжителни елементи

   Во СУГС Гимназија "Јосип Броз Тито" Скопје наставата во паралелките со програма на ММ се изведува на македонски и англиски јазик по следните предмети во текот на трета и четврта година:

· Македонски А   На високо ниво со неделен фонд од 5 часа

· Англиски ј. Б
На високо ниво со неделен фонд од 5 часа

· Математика
На високо ниво со неделен фонд од 5 часа

· Хемија
На стандардно ниво со неделен фонд од 4 часа

· Географија
На стандардно ниво со неделен фонд од 4 часа

· Визуелни уметности
На стандардно ниво со неделен фонд од 4 часа

Покрај овие предмети учениците задолжително слушаат и предмет Теорија на спознание со неделен фонд од 2 часа во текот на двете години, а исто така мораат задолжително да остварат 150 часа слободни активности во текот на двете години. 

· За да се стекнат со диплома на ММ учениците мора да изработат и матурска тема-истражувачка работа во обем од 4000 зборови од некој од предметите кој го изучуваат.

· Наставата ја изведуваат професори од гимназијата кои се обучени според стандарди на Меѓународна матура. 

· Дипломата на ММ е признаена од колеџите и универзитетите низ целиот свет. Во нив се вбројуваат најпознатите европски и американски универзитети како што се: Харвард ,Кембриџ, Оксфорд, Јеил, Принстон. Учениците кои постигнуваат високи резултати често добиваат делумни или целосни стипендии или пак им се признаваат испити на првата година (на американските факултети).

· Во нашата земја дипломата на ММ е признаена со верификација на Министерството за образование и наука и условите за запишување на универзитетите се регулирани со конкурсот за запишување.

· Почнувајќи од 1996 година до сега во програмата на ММ во Јосип Броз Тито со диплома се стекнале околу 300 ученици кои успешно го продолжиле своето образование на високо образовни институции како во земјата така и во странство.

